
GOUVÈNÈ CUOMO KONPLIMANTE GAYAN YO NAN KONPETISYON FWA KOMÈSYAL DIVEN ETA 

 

Konpetisyon an reflete elan kalite Diven New York kòm kantite ki gen pi wo onè te triple nan 2013 

 

Taste NY & Cheese Seminars pou prezante pi bon ekspozisyon ak diven nan pi bon enstalasyon diven 

 

Gouvènè Andrew M. Cuomo jodia te konplimante gayan yo nan konpetisyon fwa komèsyal anyèl diven 

Eta New York. Yo te atribye prim a 330 diven ak bwason komèsyal apre yo te jije ke sa tap fèt semèn sa 

nan Fairgrounds Eta nan Syracuse. Jij pwofesyonèl yo ki soti nan tout kot lès la te jije 43 antre paske yo 

te resevwa pi gwo deziyasyon, de meday dò. Chif sa preske triple 15 diven ak bwason ki te genyen de 

meday dò ane pase. 

 

25 pousan antre ane sa a te genyen swa de meday dò oswa estati meday dò, jiska 15 pousan ane pase. 

 

“Rezilta sa yo konfime sa nou te tande de amatè diven antouzyas yo toupatou: Diven New York klase 

pami sa ki pi bon, e yap vin pi bon chak ane,”Gouvènè Cuomo te deklare. “Administrasyon nou an te 

travay bò kote fabrikan diven yo pou sipòte kwasans kontinyèl endistri sa a, e nou te deja kòmanse wè 

rezilta yo. Mwen konplimante gayan ane sa yo– biznis ak vinyeron yo ki sipòte travay ak opòtinite 

ekonomik nan Long Island a Finger Lakes–ak ankouraje tout gran vinyeron nou yo pou prepare pou 

konpetisyon ane pwochen an.” 

 

Hazlitt 1852 Vineyards of Hector te genyen youn nan de pi gwo onè yo, Best of Show, pou 2012 Solera 

Sherry, sa ki te genyen pi bon Desè – kategori fòtifye. Swedish Hill Winery te genyen lòt gwo onè a, pi 

bon pwodiktè diven, kòm pwodui konpayi an te genyen 19 prim, enkli senk meday dò. 

 

Gayan yo nan lòt kategori yo se:  

•  Pi bon diven fwi: Pwodiktè diven nan Marjim Manor Appleton pou Katapalooza li 

• Pi bon Diven Blan: Diven Glenora Cellars of Dundee pou Riesling 2013 l 

•  Pi bon bwason: Chan rezen Sherwood Jamesport pou Brandy XO li- Chardonnay 

• Pi bon Likè: Earle Estates Likè Penn Yan pou plezi sidr seriz Wort Hog Porky 

•  Pi bon desè diven - Non-Fòtifye: Glenora Wine Cellars pou diven glas vidal blan 

• Pi bon diven ki gen mous: Chateau Frank Hammondsport pou 2008 blanc de blancs 

•  Diven Glenora Cellars pou Meritaj 2012 li 

•  Pi bon blush wine: Woodbury vinyeron Fredonia pou 45 pousan l Cayuga White, 45 pousan 

Vidal Blanc, dis pousan Marechal Foch 

 

Harvey Reissig, prezidan konpetisyon an te deklare, “Nan diskite avèk jij nou yo, yo te mansyone kalite 

eksepsyonèl anjeneral diven nan konpetisyon ane sa a. Se pa sèlman youn oswa de enstalasyon diven. 

Anpil ladan yo ap fè kwasans rapid epi ogmante referans pou diven New York yo. E mwen kontan paske 

premye gayan nou yo montre non sèlman yon divèsite nan kalite diven men egalman yo soti nan diferan 

rejyon nan eta.” 

 

155 diven te resevwa meday ajan, alòske 91 te resevwa bwonz. Gayan yo, ansanm avèk sa yo ki te 

genyen nan konpetisyon amatè ki fè diven, pral onore nan yon seremoni pandan gwo fwa Eta New York. 

Rezilta konplè konpetisyon an disponib sou sit wèb rezilta fwa konpetisyon an, nan 

http://www.nysfair.org/competitions/results/. 

 

Richard A. Ball, Komisyonè Depatman Agrikilti ak Mache, te deklare, “Nou toutan ap chèche plis fason 

pou mete aksan sou gwo pwodui nan jaden rezen New York yo. Fwa a se pi gwo ekspozisyon eta pou 

bon jan kalite agrikilti l e nou detèmine pou pote Nouyòkè yo toujou pli pre moun ki pwodui manje ak 

bwason yo. Li bon pou sante nou; li bon pou ekonomi nou an, e, nan fwa, li enteresan! Mwen ankouraje 

tout moun ki renmen yon vè diven pou vizite fwa epi pote lakay yo avèk nouvo favori.” 

 

Diven ki Prezante nan Ekspozisyon an 

 

Diven komèsyal ki te prezantre nan ekspozisyon an pral jwe yon gwo wòl nan fwa eta New York 2014. 

 

Chak nan diven yo ki te ranpòte pri nan kategori yo pral patisipe nan yon dezyèm konpetisyon. Jij yo nan 

konpetisyon Taste NY Wine ak Cheese Pairing pral itilize ekspètiz yo pou goute chak nan nèf diven yo ki 

te genyen konpetisyon an ansanm avèk fwomaj yo ki te genyen yo chak nan kategori yo. Apresa yo pral 

deside sou pi bon apariman diven ak yon fwomaj. Ane pase nan aktivite inogirasyon an nou te wè chan 

rezen Baldwin fwi diven frèz, sa ki te gen pi bon fwi diven, ak ansyen konpayi Chatham Sheepherding ki 

te parèt tankou pi bon pè. 

 

Jou ak lokasyon egzat nan dezyèm aktivite anyèl la pral anonse trè byento. 

 

Fairgoers kapab goute echantiyon jij yo nan yon kabin nan bilding Ótikilti. Anpil nan etablisman diven sa 

yo pral patisipe nan konpetisyon an te bay boutèy anplis nan diven yo. Echantiyon gratis sou diven sa yo 

pral disponib nan kabin lan. Se sèlman diven ki te antre nan konpetisyon yo te bay pou echantiyon. 

 

A kote chak kabin genyen yon sal reyinyon. Ane pase nan sal sa, ekspozisyon an te kòmanse òganize 

seminè chak jou pou anseye konsomatè yo fason pou yo parye diven al fwomaj. Ekspè yo te anseye 

seminè yo nan kèk gran etablisman diven eta. Yo te gen anpil siksè, avèk gwo foul moun ki te la. Sa ki 

nouvo ane sa a, ekspozisyon an pral konsantre sou de jou seminè sou diven nan etablisman diven ki te 

genyen pi bon ekspozisyon ak pi bon etablisman diven. 

 

Fairgoers te ofri gwo elòj pou desizyon fwa a pou retounen estasyon diven an nan kay orijinal li nan 

Colonade, toupre estasyon chevy kote ki gen konsè gratis chak jou nan kè Fairgrounds. Estasyon diven 

an prezante diven eta new York sèlman. 

 

Kèk nan etablisman diven New York yo te egalman ofri echantiyon gratis nan tant Taste NY, ki lokalize 

andedan baryè prensipal la. Tant lan te kòmanse ane pase, ofri echantiyon ak lavant tout kalite manje ak 

bwason ki fèt New York. 

 

Daprè yon resan etid ki te patwone pa Fondasyon New York Wine and Grape, enpak ekonomik konplè 

rezen New York, ji rezen, ak diven nan ane 2012 te $4.8 bilyon dola pou eta New York. Endistri bwason ki 

baze sou fèm ak endistri diven an patikilye te montre kwasans rapid nan resan ane yo, grasa an pati a 

yon efò konsète pa Administrasyon Gouvènè a pou l fè patenarya nan kwasans endistri a. Gouvènè 

Cuomo te òganize de soumè sou endistri a, li te tande endistri a epi aji nan non l, e yo te lanse yon 

piblisite nan ane 2013 pou ankouraje kalite endistri diven New York.  

 

Gouvènè a te egalman lanse Taste NY kòm yon fason komèsyalize bwason ki baze sou fèm a yon laj 

odyans e pa twò lontan de sa te anonse ke yon pwogram mak ak maketing Taste NY nan boutik likè eta 

pral kreye pou maksimize ekspozisyon ak lavant. Nan ane 2013 Gouvènè Cuomo te anonse lansman 

gichè inik ki deziyen pou bay pwodiktè diven, byè ak alkòl fò New York yon sèl pwen kontak avèk 

gouvènman an pou jwenn èd konsènan règleman, lisans, prim ankourajman eta a ak nenpòt lòt kesyon 

oswa pwoblèm endistri a genyen. 

 

Pou plis enfòmasyon sou endistri diven New York, tanpri vizite www.taste.ny.gov. 

### 

Wa p jwenn lòt nouvèl nan sitwèb www.governor.ny.gov 
Eta New York | Executive Chamber | press.office@exec.ny.gov | 518.474.8418 


